
Tarik CuSi¢

KARAKTERISTICNE SINTAGME U KUBINOJ
ZBIRCI PJESAMA 17 1893. GODINE

U ovome radu razmatraju se karakteristicne sintagme u Pjesmama i napjevima iz Bosne
i Hercegovine, zbirci lirskih pjesama, balada i romansi nastaloj 1893. godine kao plod
Cetveromjesecnog terenskog rada ¢eskog melografa Ludvika Kube na sakupljanju usme-
nih lirskih i lirsko-epskih pjesama na bosanskohercegova¢kom prostoru. Cilj rada jeste
da se utvrde i oprimjere one sintagme koje se izdvajaju kako visokom frekventnoscu
u Kubinoj zbirci pjesama tako i zbog toga Sto je njihova pojava uvjetovana usmeno-
knjizevnim razlozima koji se ogledaju, prije svega, u korelaciji sa metricko-ritmi¢kim
obrascima. Stoga su u ovome radu kao karakteristicne sintagme izdvojene kongruentne
supstantivne sintagme, nekongruentne supstantivne sintagme, vezane sintagme u kojih
je upravni ¢lan znacenjski nepotpun glagol ciniti, sintagme sa blizim objektom i neza-
visne sintagme.

Kljuéne rijeéi: sintagme, ritmicko-metricki obrasci, Ludvik Kuba, Pjesme i napjevi iz
Bosne i Hercegovine

UVODNE NAPOMENE

Kao Pjesme i napjevi iz Bosne i Hercegovine naslovljena je jedna od pr-
vih latini¢nih bosanskohercegovackih zbirki ljubavnih pjesama, balada 1
romansi nastala 1893. godine kao plod Cetveromjesecnog terenskog rada
Ludvika Kube (1863—1956), melografa iz Ceske, na sakupljanju usmenih
lirskih 1 lirsko-epskih pjesama na bosanskohercegovackom prostoru. Tra-
gajuci za usmenim pjesmama tokom ljetnog putovanja Bosnom i1 Hercego-
vinom 1893. godine, L. Kuba je sakupio ukupno 1.127 usmenih poglavito
ljubavnih pjesama, balada i romansi zabiljezivsi usto 1 notne zapise njihovih
napjeva. Munib Maglajli¢ je u svojoj knjizi “Od zbilje do pjesme” posvetio
jedno od poglavlja (“Ludvik Kuba — za pjesmom po Bosni 1 Hercegovini‘)
predmetnoj zbirci u kojem, osvréuci se na slabosti Kubina melografskog

rada, navodi da je “Kuba (je), u velikoj hitnji, biljezio ono do ¢ega je prvo
dolazio”, kao 1 da “nije imao vremena za temeljitije ispitivanje terena i
podrobnije traganje za darovitijim pjeva¢ima u pojedinim krajevima”, a
potom potcrtava da Kubina zbirka pjesama ima izuzetnu knjizevno-histo-
rijsku vrijednost 1 veliki znacaj, objaSnjavajuci da je to “najraniji pokusaj
melografske obrade bosanskohercegovackog terena” te “najobimnija zbir-
ka lirskih pjesama, balada i romansi koje je na bosanskohercegovackom te-
renu sakupio jedan melograf sve do pojave Vlade MiloSevi¢a” (Maglajlic,
1983: 206-207).

Imajuéi u vidu to da manjkaju radovi koji tematiziraju sintagme u usme-
nom stihovnom stvaralastvu, pogotovo lirskom 1 lirsko-epskom, Kubina
zbirka iz 1893. godine bit ¢e predmetom i istrazivaCkim korpusom ovo-
ga rada kako bi se utvrdile 1 oprimjerile one sintagme koje se izdvajaju
visokom frekventnos¢u kao i zbog toga Sto je njihova pojava uvjetovana
usmenoknjizevnim razlozima koji se ogledaju, prije svega, u korelaciji sa
metri¢ko-ritmi¢kim obrascima. Stoga su u ovome radu kao karakteristic-
ne sintagme izdvojene kongruentne supstantivne sintagme, nekongruentne
supstantivne sintagme, vezane sintagme u kojih je upravni ¢lan znacenjski
nepotpun glagol ciniti, sintagme sa bliZim objektom 1 nezavisne sintagme.

KONGRUENTNE SUPSTANTIVNE SINTAGME

Najfrekventnije sintagme u Kubinoj zbirci lirskih 1 lirsko-epskih metricki
razli¢ito strukturiranih pjesama jesu kongruentne supstantivne sintagme
sastavljene od imenice kao upravnog ¢lana i pridjeva ili zamjenice (adjek-
tivne sintakseme) kao zavisnog ¢lana. Ce$ée negoli u drugima javljaju se u
izometri¢nim osmerackim i deseterackim pjesmama zauzimajuci obic¢nije
drugi dio stiha odnosno drugi polustih (racunajuéi da je cezura iza Cetvr-
tog sloga). Razloge visoke ucestalosti kongruentnih supstantivnih sinta-
gmi u Pjesmama' valja nalaziti u tome §to usmeni pjevacéi — opisujuci bic¢a
(majku, djevojke, mladice, konje i dr.), razli¢ite predmete (poput beluka,
Carapa, duseka, papuca, dimija i sl.) i dr., odnosno ono $ta oznacava ime-
nica — upotrebljavaju bilo pridjeve kako bi dali dodatne obavijesti o bi¢ima
i predmetima, o nekoj njihovoj kvaliteti, osobini ili svojstvu (zbog ¢ega su

! Kao kra¢i oblik za Pjesme i napjeve iz Bosne i Hercegovine u radu Ce se koristiti izraz
Pjesme (uz: Kubina zbirka pjesama).

ustvari pridjevi nerijetko epiteti), bilo (pridjevske) zamjenice kako bi uka-
zali na to kome pripada ono §to je oznaceno imenicom ili odredili ono §to
je oznaceno imenicom po nekoj osobini, koli¢ini i dr. Naprimjer:

utece ti bijel dogo (767 — 14, Prozor);? urodio sitan cvijet (974 — 2, Caj-
nice); ko ti dade bijel beluk (343 — 6, Stolac); Sirilo se ravno polje (131 — 1,
Zenica); da mu bijem bijela Bagdata (str. 12); uzabracu ljekovitu travu
(3 — 9, Gacko); bas ¢u ljubit lijepu djevojku (730 — 14, Zep&e); govorila
sjerota djevojka (59 — 10, Sarajevo); jecam zZele tuzlanske djevojke (351 —
5, Capljina); ona njemu svilene darove (9 — 20, Zep&e); nemoj Zalit svoju
Jjedinicu (98 — 52, Bileca); drz’ se, Ivo, mojih pletenica (2 — 23, Bugojno);
nek’ me nose nezenjeni momci (26 — 18, Doboj); nek’ me vide taslihanske
frajle (26 — 20, Doboj); posetalo materino zlato (109 — 1, Zenica); jos je
manje zrno biserovo (107 — 16, Capljina) itd.

S jedne strane, u izometricnim pjesmama otpjevanim u osmercu, kako se
moze zapaziti u prvim Cetirima ekscerptiranim stihovima, kongruentna
supstantivna sintagma uglavnom stoji u drugom polustihu kreiranom pre-
ma ¢esto ponavljanom ritmicko-metrickom obrascu 2 — 2, pri ¢emu oblici i
pridjeva i imenice, dakle, imaju po dva sloga. S druge strane, u izometric-
nim deseterackim stihovima kongruentna supstantivna sintagma zauzima
poziciju drugog polustiha koji je katkad izgraden ustaljenim obrascem 3
—3, paiimenica i adjektivna sintaksema oblic¢ki imaju po tri sloga, a pone-
kad obrascima 2 —4 14 — 2 (takoder uobicajenim u deseterackom usmenom
pjesnistvu): ukoliko je imenica dvoslozna, adjektivna sintaksema je Cetve-
roslozna; ako imenica oblic¢ki sadrzi Cetiri sloga, adjektivna sintaksema
ima dva sloga.

Razmatrajuéi sintaksicku funkciju koju vrse kao ¢lanovi kongruentnih
supstantivnih sintagmi u osmerackim i deseterackim stihovima, proizlazi
da imenica ima razliite funkcije, a pridjev i pridjevska zamjenica samo
jednu — atributsku. Uloga je imenice kao upravnog ¢lana kongruentne sup-
stantivne sintagme trostruka: objekatska (tacnije, blizeg objekta), subjekat-
ska 1 adverbijalna.

Imenicu kao upravni ¢lan kongruentne supstantivne sintagme u funkciji
blizeg (izravnog) objekta u stihovno ustrojstvo uvodi neki od prijelaznih

2 U zagradi se navodi pjesma iz koje je ekscerptiran stih kao i redni broj tog stiha u pje-
smi, te mjesto u kojem je pjesma zabiljeZena (ako je navedeno).

glagola koji je ili ekspliciran u prvom polustihu ili je iskazan u jednom od
prethodnih stihova. Primjerice:

vidio sam lijepu djevojku (5 — 11, Doboj); obuci mi bijele éarape (26 — 10,
Doboj); pa on zove svoju jedinicu (98 — 33, Bileca); stono jase konja veli-
koga (20 — 9, Jajce); pa joj steru svilene duSeke (98 — 28, Bilec¢a) i dr.

U Pjesmama je zabiljeZeno nekoliko stihova u kojima uz imenicu kao
upravni ¢lan kongruentne supstantivne sintagme koja vrsi funkciju blizeg
objekta stoji indeklinabilni pridjev tvoren dodavanjem orijentalnog nastav-
ka -/i na imenicu orijentalnog porijekla, npr.: uze Ivo sedefli Sargiju (2 —
27, Bugojno); i oblaci dzamfezli dimije (98 — 11, Bile¢a). Rjedi su primjeri
u kojima je indeklinabilni pridjev nastao spajanjem nastavka -/i sa neori-
jentalnom imenicom (obi¢no slavenskog porijekla), kao u stihu: na carape

zlatali papuce (26 — 11, Doboj).

Kada imenica kao upravni ¢lan kongruentne supstantivne sintagme vrsi
funkciju subjekta, u prvom polustihu je ekspliciran predikat, npr.:

potonuse lijepe djevojke (35 — 5, Zepée); stade plakat ostarjela majka (98
— 25, Bile¢a); njemu veli bolesna Aneta (98 — 38, Bile¢a); umrla je prosena
djevojka (349 — 7, Trnovo) i sl.

U Kubinoj zbirci pjesama zabiljezeni su brojni stihovi u kojima imenica kao
upravni ¢lan kongruentne supstantivne sintagme, funkcionalno preobraze-
na, ima ulogu adverbijalne odredbe, i to uglavnom mjesta, a sporadi¢no
neke druge poput nacina ili uzorka. Govorec¢i o izometricnim deseterac-
kim pjesmama, adverbijalizirana imenica zajedno sa adjektivnom sintak-
semom rijetko se eksplicira u spominjanim obrascima drugog polustiha 3
—312—4 (odnosno 4 — 2), kao u stihu: sto prolazi ovijem sokakom (15— 7,
Klju€) (3 — 3). Znatno ¢esc¢e se imenica kao upravni ¢lan kongruentne sup-
stantivne sintagme javlja u sastavu prijedlozno-padeznog izraza i sa adjek-
tivnom sintaksemom zauzima mjesto drugog polustiha kreiranog prema
ritmicko-metrickim obrascima 1 — 2 — 3 odnosno 1 — 3 — 2, prepoznatlji-
vim u deseteraCkom usmenom pjesnistvu, pri ¢emu je neki od prijedloga
jednoslozni ¢lan, dok je broj slogova imenice i adjektivne sintakseme me-
dusobno zavisan: ako imenica oblicki ima dva sloga, adjektivna sintak-
sema ima tri sloga; ukoliko je imenica troslozna, adjektivna sintaksema
je dvoslozna. Predikat koji otvara mjesto adverbijaliziranoj imenici kao

upravnom c¢lana kongruentne supstantivne sintagme (iskazane u drugom
polustihu) u stthovnom ustrojstvu obi¢no se nalazi u prvom polustihu (ve-
oma rijetko se navodi u nekom od prethodnih stihova). Naprimjer:

leze Ana na mehke duSeke (98 — 29, Bileca); on se skoci sa mehke serdZade
(144 — 10, Bileca); pratite nas do novog salasa (410 — 8, Livno); pa salazi
sa visoke kule (9 — 30, Zep&e); obuci me po danasnjoj modi (26 — 10, Do-
boj); posrnula od teskoga pica (55 — 3, Nevesinje) i sl.

NEKONGRUENTNE SUPSTANTIVNE SINTAGME

U Kubinoj zbirci pjesama iz 1893. godine zabiljezeno je nekoliko nekon-
gruentnih supstantivnih sintagmi koje se odlikuju, prije svega, na¢inom
na koji su sastavljene. Posrijedi su sintagme sacinjene od triju ¢lanova, od
kojih su dva imenice, a jedan prijedlog: prvi, upravni ¢lan je dvoslozna
imenica muskog ili srednjeg roda u dativu koja, funkcionalno preobraze-
na, vrsi sluzbu adverbijalne odredbe u stihovnom ustrojstvu (uglavnom
mjesta); drugi ¢lan je prijedlog na; treéi ¢lan, koji zajedno sa prijedlogom
na stoji kao zavisni €lan, ¢ini troslozna imenica u akuzativu ako je rijec o
imenici Zenskog roda ili imenica u lokativu ukoliko je u pitanju imenica
muskog roda koja, oznacavajuci cilj kretanja ili mjesto radnje, ima ulogu
nekongruentnog atributa.

Prema tome, ova nekongruentna supstantivna sintagma kreira se prema
jednom od ustaljenih Sestosloznih ritmi¢ko-metri¢kih obrazaca usmenog
stihovnog stvaralastva 2 — 1 — 3, a strukturno se moze prikazati na sljedeci
nacin:
dvoslozna im. m. r. ili s. 1. u dat. + na + troslozna imenica z. r. u ak. ili m.
r. u lok.

Takvih sintagmi nema mnogo u Pjesmama, svega desetak, a izdvojene su
zbog njihove specificne gramaticke strukture, umnogome uvjetovane me-
trickim razlozima (Kalajdzija, 2013: 57). Naprimjer:

da plivamo moru na obalu (2 — 25, Bugojno); djevojka zaspala brdu na
kamenu (31 — 2, Foca); davno si zaspala br’jegu® na kamenu (32 — 2,
Rogatica).

3 Ova imenica je izreCena kao dvoslozna (brijegu — “brjegu‘) iz metrickih razloga.

Ova nekongruentna supstantivna sintagma popunjava drugi dio stiha, a
obi¢no se susrece, kako se moze zapaziti, u deseterackim i dvanaesterac-
kim stihovima.

Prema veoma slicnom strukturnom obrascu izgradena je nekongruentna
supstantivna sintagma u desetercu: penjacu se bademu na grane (5 — 18,
Doboj), s tim Sto prva, imenica muskog roda u dativu kao upravni ¢lan
(badem), ima tri sloga (a ne dva), dok je druga, imenica Zenskog roda u
akuzativu kao zavisni ¢lan (grana), dvoslozna (a ne troslozna).

Usto, u pjesmi br. 2 Kubine zbirke zabiljeZen je deseteracki stih: doslo
njim je more na valove (2 — 6, Bugojno), u kojem kao upravni ¢lan stoji
dvoslozna imenica srednjeg roda (more) u nominativu (a ne dativu) vrseci
funkciju subjekta (a ne adverbijalne odredbe mjesta), a kao zavisni ¢lan
dolazi troslozna imenica muskog roda u akuzativu (a ne lokativu).

VEZANE SINTAGME

Jedan tip vezanih sintagmi ima posebno mjesto kako u bosanskohercego-
vackom tako 1 u juznoslavenskom usmenom stvaralastvu opcenito. Posri-
jedi su vezane sintagme u kojih je upravni ¢lan znacenjski nepotpun glagol
ciniti* (Cesto u perfektivnom obliku dobijenom dodavanjem prefiksa -u ili
nekog drugog prefiksa), a zavisni ¢lan neka od imenica orijentalnog po-
rijekla. U Kubinoj zbirci pjesama ovaj tip vezanih sintagmi ne izdvaja se
toliko po svojoj €estini koliko ustvari zbog nac¢ina na koji se formira i uloge
u usmenom stihovnom izrazu.

Poznato je da su vezane sintagme u kojih je upravni ¢lan cetveroslozni
oblik glagola ciniti a zavisni ¢lan dvoslozna imenica orijentalnog porijekla
u akuzativu inherentne usmenom epskom pjesniStvu na juznoslavenskom
prostoru, buduéi da epski pjevaci u izrazito velikoj mjeri upotrebljavaju
te sintagme koje su korisne u metrickom organiziranju deseterackog stiha
jer “omogucavaju Sestosloznu formulu, mjesto ¢etveroslozne” (Lord, 1974:
73), ali je manje znano da se susrecu i u lirskim 1 lirsko-epskim pjesmama,
od kojih je pretezito strukturirana Kubina zbirka.

4 O upotrebi ovoga glagola u usmenim stihovnim oblicima pisao je, izmedu ostalih, A.
Kalajdzija (2011: 221-242).

Strukturni obrazac prema kojem se obrazuju vezane sintagme sa glagolom
ciniti kao upravnim ¢lanom mogao bi se prikazati na sljedeci nacin:

Cetveroslozni oblik glagola ciniti + dvoslozni oblik orijentalne imenice,

pri ¢emu, vazno je napomenuti, u strukturu ove sintagme u usmenim sti-
hovnim formama nisu uklju¢eni pomo¢ni glagoli ako je ciniti slozeni gla-
golski oblik, bez obzira na to da li su navedeni u stihu ili su izostavljeni.
Clanovi vezane sintagme, dakle, glagol ciniti kao upravni ¢lan i imenica
orijentalnog porijekla kao zavisni ¢lan, neovisno o tome §to pripadaju ra-
zIli¢itim vrstama rijeci, zauzimaju jednu poziciju unutar stihovnog ustroj-
stva pa vrse istu, funkciju dekomponiranog predikata.

Medutim, vazno je potcrtati da se, sagledavajuci stepen frekventnosti ve-
zanih sintagmi sa znacenjski nepotpunim glagolom ciniti kao upravnim
¢lanom u Pjesmama, ove sintagme zamjetno rjede upotrebljavaju u lirskim
1 lirsko-epskim pjesmama negoli u epskim pjesmama: dok su u epskim
pjesmama — primjerice, koje je Kosta Hormann sakupljao 80-ih godina 19.
stoljeca (dakle, gotovo u isto vrijeme kada je Kuba biljezio ljubavne pjesme,
balada i romanse na bosanskohercegovackom terenu) i objavio 1888—1889.
godine pod naslovom “Narodne pjesme Muslimana u Bosni i Hercegovini”
— izrazito Ceste,’ u Kubinoj zbirci ih je zabiljeZzeno svega desetak, najvjero-
vatnije zbog toga §to je u epskim pjesmama kao metricka ograni¢avajuca
forma dominantan deseterac u kojem se ove sintagme uglavnom ostvaruju,
dok lirske 1 lirsko-epske pjesme nemaju ogranicenja toga tipa. Pa ipak, i u

> Dok je u cijeloj Kubinoj zbirci zastupljeno svega desetak vezanih sintagmi sa glagolom
¢initi kao upravnim ¢lanom, vezanih sintagmi u kojih je upravni ¢lan ¢etveroslozni oblik
glagola ciniti a zavisni ¢lan dvoslozna imenica orijentalnog porijekla ima 30-ak samo
u prvim dvjema pjesmama Hormannove zbirke (knjiga 1), npr.: al’ ga sultan surgun
ucinio (1 — 33); dragom bogu dovu ucinila (1 — 46); Cuprilicu dovu uéinise (2 — 696); a
sluge mu hizmet ucinise (1 — 90); kod mene ¢e konak uciniti (1 — 381); u Jehovcu konak
ucinili (2 — 1167); a po v’jeci namu nacinile (2 — 55); a si¢canu namu nacinili (2 — 327),
krvav ¢emo mahzar naciniti (2 — 70); da mi krvav mahzar nacinimo (2 — 371); odmah
krvav mahzar nacinili (2 — 389); topove mi jesir uciniti (2 — 254); al’ s’ dusmanim’
uciniti kavgu (2 — 351); s dusSmanima kavgu uciniti (2 — 743); car ¢e nama indat uciniti
(2 —376); Temisvaru indat uciniti (2 — 526); dusmanima kahar uciniti (2 — 378, 2 — 539);
Efendije ferman nacinise (2 — 590); Pa najpotlje ferman nacinio (2 — 1016); Odmah care
ferman ucinio (2 — 1640); Jos je hodza emer ucinio (2 — 764); odmah hodzi emer ucinio
(2 — 1402); Odmah DzZano emer ucinio (2 — 1537); Lako bise tertib ucinili (2 — 1428),
jeste I’, dajo, tertib ucinili (2 — 1474); kakono su tertib ucinili (2 — 1477); pa ¢es nama
tenbih uciniti (2 — 1494); i jednako juris ucinimo (2 — 1503).

Kubinoj zbirci se vezane sintagme sa glagolom ciniti kao upravnim ¢lanom
susrecu preteZzno u deseteraCkim stihovima popunjavajuéi mjesto drugog
polustiha formiranog ritmicko-metri¢kim obrascem 2 — 4 ili 4 — 2, u zavi-
snosti od toga da li je prvo iskazan dvoslozni oblik orijentalne imenice ili
cetveroslozni oblik glagola ciniti. Naprimjer:

cudan bi’ mu iéram ucinila (58. pjesma, Foca); cudan bi’ mu ié¢ram ucinila
(1017. pjesma, Prozor); i pred dvorom sofru naciniti (112. pjesma, Mostar);
golem su mi zulum ucinili (114. pjesma, Gornji Vakuf) i dr.

Kako se moze zapaziti, prva dva ekscerptirana stiha jesu istovjetna, iako ih
je Kuba zabiljezio u razli¢itim gradovima, Fo¢i 1 Prozoru, iz ¢ega se moze
izvesti zakljuak da se vezana sintagma obrazovana od cetverosloznog
oblika glagola ¢initi 1 dvoslozne orijentalne imenice ustaljeno javlja i da je
raSirena u lirskim 1 lirsko-epskim pjesmama zabiljeZenim u razli¢itim bo-
sanskohercegovackim krajevima potkraj 19. stolje¢a. Takoder, uzimaju¢i u
obzir to da se ova sintagma dominantno pojavljuje u pjesmama otpjevanim
u desetercu, svojstvenom usmenom epskom pjesnistvu, opravdanim se ¢ini
ustvrditi da su ove sintagme u Kubinoj zbirci rezultat utjecaja nacina krei-
ranja pojedinih stihova u epskom pjesnistvu na stihovnu strukturu ljubav-
nih pjesama, balada i romansi. Nadalje, imajuci u vidu zastupljenost veza-
nih sintagmi sastavljenih od glagola ciniti i orijentalne imenice u usmenom
bosanskohercegovackom pjesnistvu u cjelini, razlozno je konstatirati da su
ove sintagme karakteristicne kako za epsko (u ve¢oj mjeri) tako i lirsko 1
lirsko-epsko pjesniStvo (u manjoj mjeri).

Usto, u Kubinoj zbirci pjesama evidentirano je nekoliko primjera u kojima
se vezane sintagme sa glagolom c¢initi kao upravnim ¢lanom i orijentalnom
imenicom kao zavisnim ¢lanom susrecu u stihovima otpjevanim u osmer-
cu. U osmerackim stihovima, za razliku od deseterackih, i glagol ciniti 1
orijentalna imenica su dvosloznog oblika i javljaju se u polustihovima kre-
iranim prema ritmic¢ko-metrickom obrascu 2 — 2: sva joj vojska selam Cini
(706 — 9, Doboj); divan ¢ini Sali-pasa (46. pjesma, Visegrad).

Sli¢nost u odnosu na pojedine deseteracke stihove, kakav je cudan bi’ mu
i¢ram ucinila, ogleda se u ponavljanju cijelih osmeraca u kojima jedan od
polustihova, i to prvi, popunjava dvoslozni oblik glagola ciniti i dvoslozna
orijentalna imenica, a koji su zabiljeZeni u razli¢itim krajevima (Visegradu
i Jelecu), npr.:

divan ¢ini Sali-pasa (46. pjesma, Visegrad) — divan ¢ini Sali-pasa (1062.
pjesma, Jelec),

Sto potvrduje tezu da je ovaj tip vezanih sintagmi prepoznatljiv u bosan-
skohercegovackom usmenom lirskom 1 lirsko-epskom pjesnistvu s kraja
19. stoljeca.

OBJEKATSKE SINTAGME: SINTAGME SA BLIZIM
OBJEKTOM

Medu visokofrekventne sintagme u Kubinoj zbirci pjesama iz 1893. go-
dine spadaju objekatske sintagme sastavljene od prijelaznoga glagola kao
upravnog c¢lana u funkciji predikata i imenice u akuzativu kao zavisnog
¢lan koja ima funkciju besprijedloznog objekta.

Buduc¢i da se u Kubinoj zbirci pojavljuju brojni glagoli koji zahtijevaju do-
punu u obliku besprijedloznog objekta — pri ¢emu, za razliku od sintagmi
u kojima je upravni glagol ciniti koji takoder zahtijeva dopunu u obliku
besprijedloznog objekta, i glagol i imenica u akuzativu zadrzavaju svoja
samostalna leksicko-semanticka svojstva — ve¢i je i broj primjera ovih sin-
tagmi zabiljezenih u Pjesmama:

i svoju diku provodi (29 — 7, Stolac); uz dvor ¢éu ti barjak nasloniti (112
— 6, Mostar); i tebi su dare® donijele (160 — 23, Zep&e); majka Maru sje-
tovala (189 — 1, Trebinje); Fatima lozu sadila (205 — 1, Rogatica); pijem
vodu sa kamena (217 — 37, Rogatica); uzmi prsten od tog becara (220 — 10,
Kresevo); kad Morice pofatase (250 — 1, Cajnice); knjigu piSe Salih-pasa
(291 — 1, Stolac); knjigu pise od Zemuna bane (660 — 14, Stolac); pozdra-
vi¢es moju majku (359 — 15, Zenica); majka kara Aliju (380 — 1, Jezero);
spremi’ momu u bascu (384 — 16, Konjic); obukoSe kundurice (397 — 14);
dace prsten ljepi Ivo (427 — 20, Jajce); konja kuje zlato Muhareme (436 —
1, Banja Luka); kad povefe maramu (692 — 2, Zep&e); da sasije jorgan od
behara (710 — 11, Foca); il si svoju izgubio majku (750 — 7, Bihac); b’ jele
ruke savezasSe (846 — 5, Gacko) itd.

Razmatrajuéi poziciju ove vrste sintagmi sa blizim objektom u stihovnom
ustrojstvu, proizlazi da u heterometricnim pjesmama ova sintagma moze

¢ Kratki oblik mnozine jednosloZne imenice muskog roda dar karakteristi¢an je u usme-
nom pjesnistvu opcenito, a najvjerovatnije je uvjetovan metrickim zahtjevima.

stajati kako u inicijalnoj i medijalnoj tako i u finalnoj poziciji, tj. bez ogra-
ni¢enja u distribuciji na nivou stiha. No, u izometri¢nim osmercima i de-
setercima ova sintagma uobicajenije popunjava mjesto drugog polustiha,
primjerice:

Cigancica vodu gazi (12 — 17, Blagaj); djevojcica vodu gazi (833 — 1, Jeled);
od fesi¢a éamac napravio (35 — 12, Zepée); bosa Rosa rosu pregaziva (114
— 2, Gornji Vakuf); meni mladoj lisce obljubili (114 — 10, Gornji Vakuf);
sve djevojke kolo povedoSe (72 — 6, Livno); ljepo, majko, svate’ docekajte
(98 — 54, Bileca); livom rukom ¢éavlje dodavala (350 — 5, Prozor); dolecela,
pa djevojku budi (174 — 15, Kalinovik); u subotu bolak bolovao (366 — 9,
Zepée); sagrjesila, momka poljubila (693 — 8, Travnik) i sl.

NEZAVISNE SINTAGME

U Pjesmama se Cesto koriste tzv. nezavisne sintagme. Nezavisne sintagme
definiraju se kao “nepredikativne veze sintaksema koje se temelje na od-
nosima nezavisnosti” (Jahi¢ — Halilovi¢ — Pali¢, 2000: 333). Razmatrajuci
gramaticko-leksicka svojstva nezavisnih sintagmi, proizlazi da ¢lanovi tih
sintagmi stoje u tijesnoj morfolosko-semantickoj vezi, tj. posrijedi su obli¢-
ki i znacenjski srodne rijeci.

Pozicija nezavisnih sintagmi unutar stihovnog ustrojstva umnogome je
odredena ritmicko-metrickim razlozima: nezavisne sintagme u Kubinoj
zbirci pjesama zastupljene su uglavnom u izometri¢nim deseterackim pje-
smama 1 desetercima u heterometricnim pjesmama popunjavajuci drugi
polustih kreiran ¢es¢e obrascem 2 — 1 — 3, a rjede obrascem 3 — 1 — 2, pri
¢emu je prvi Clan nezavisne sintagme dvoslozna ili troslozna rije¢, drugi
¢lan je jedan od jednosloznih sastavnih veznika (uglavnom i, sporadi¢no
ni), dok mjesto trec¢eg Clana, oblicki 1 znacenjski srodnog prvome, zauzima
dvoslozna (ako je prvi ¢lan troslozan) ili troslozna rije¢ (ukoliko prvi ¢lan
ima dva sloga). Kao ¢lanovi nezavisnih sintagmi u Pjesmama, izuzimajuci
veznik, javljaju se pretezito imenice, a u znatno manjoj mjeri druge vrste
rijeci (veoma rijetko se kao ¢lanovi nezavisnih sintagmi javljaju glagoli ili
pridjevi). Primjerice:

7 Akuzativni oblik svate (a ne svatove) upotrijebljen je zbog metri¢kog organiziranja
stiha.

vino pije Mujo i Alija (8 — 1, Konjic); on joj dade biser i dukate (9 — 19,
Zepée); kakve su ti o¢i i obrve (114 — 13, Gornji Vakuf); pokisnu mi duvak
i djevojka (745 — 8, Foca); da pokrijem duvak i djevojku (745 — 10, Foca);
daidza me daje i udaje (109 — 9, Zenica) i dr.

Zasto se nezavisne sintagme u Kubinoj zbirci pjesama upotrebljavaju u ve-
likoj mjeri pitanje na koje odgovor valja nalaziti u samom nacinu konstrui-
ranja deseterackih stihova. Naime, drugi polustih, izgraden prema uobica-
jenim obrascima u usmenom stihovnom stvaralastvu2 —1-313—-1-2,
pogoduje usmenom pjevacu lirskih i lirsko-epskih pjesama (ali i epskom),
koji je usvojio veliki broj ritmicko-metrickih obrazaca te pronaSao nacin
obrazovanja tih obrazaca, da svoje pjevanje vrlo jednostavno uobli¢i u jed-
noj metric¢ki ograni¢enoj formi kakav je deseterac.

Za razliku od vecine sintagmi u kojima ¢lanovi, zadrzavaju¢i svoje gra-
matic¢ko-leksicke posebnosti, vrSe razliite sintaksicke funkcije, a sli¢no
oprimjerenim vezanim sintagmama u kojima je upravni ¢lan glagol ciniti,
nezavisne sintagme imaju jednu sluzbu u stthovnom ustrojstvu. U Kubinoj
zbirci pjesama nezavisne sintagme pretezno imaju ulogu blizeg (izravnog)
objekta i subjekta.

Nezavisne sintagme u funkciji blizeg objekta (poglavito iskazanog u aku-
zativu) u stihovno ustrojstvo uvodi neki od prijelaznih glagola koji je eks-
pliciran u prvom polustihu (rijetko u nekom od prethodnih stihova):

sluzila sam MiloSa i Marka (62 — 14, Nevesinje); pa savlada konja i ju-
naka (107 — 15, Capljina); da pokrijem duvak i djevojku (745 — 10, Foca);
dvije nose skute i rukave (803 — 5, Fojnica); sagradicu kriZe® i kaleZe (803
— 44, Fojnica); Drina valja drvlje i kamenje (1065 — 1, Brod/Foca) i sl.

Ukoliko niti jedna od imenica nema troslozan oblik u besprijedloznom
objektu (tj. akuzativu), usmeni pjevac u deseterackim stihovima dodaje
veznik i ispred nezavisne sintagme koji sluzi kao intenzifikator kako bi se
stih metricki upotpunio. U tim desetercima mijenja se i obrazac drugog
polusttha(u1—-2-1-2):

pregazicu i Drinu i Savu (3 — 8, Gacko); pa on kune i oca i majku (139 —7,
Kresevo).

8 Ovaj akuzativni (kratki) oblik imenice k7iZ u mnozini upotrijebljen je kako bi se stih
otpjevao u desetercu.

U stihovima u kojima nezavisne sintagme imaju funkciju subjekta predikat
je iskazan bilo u prvom polustihu bilo u jednom od prethodnih stihova:

vino pije Mujo i Alija (8 — 1, Konjic); progovara Mujo i Alija (8 — 6, Kon-
jic); pokisnu mi duvak i djevojka (745 — 8, Foca); Jovu dize malo i veliko®
(797 — 18, Bileca).

Ukoliko nezavisnom sintagmom u funkciji subjekta ne popunjava cijeli
drugi polustih, usmeni pjeva¢ dodaje veznik i kao intenzifikator ispred
nezavisne sintagme (istovjetno kao u nezavisnim sintagmama koje imaju
funkciju blizeg objekta):

po Mostaru povaljana trava | sve becare zaboljela glava | a mog diku i srce
i glava (3 — 5-7, Gacko).

Nezavisne sintagme u Kubinoj zbirci pjesama obi¢no zauzimaju, kako je
ve¢ navedeno, poziciju blizeg objekta i subjekta u stthovnom ustrojstvu.
Medutim, zabiljezen je manji broj stihova u kojima ove sintagme imaju
funkciju predikata:

do podne se" éeslja i oblaci (98 — 14, Bileca); daidza me daje i udaje (109
—9, Zenica),

kao i funkciju kongruentnog atributa (koji stoji u stilski obiljezenoj poziciji):

tuj se ljulja sva gospoda sremska | sva gospoda sremska i travenska (212
— 5-6, Bugojno).

Pored deseteraca u kojima se nezavisne sintagme tipi¢no i dominantno jav-
ljaju, u Pjesmama je evidentirano nekoliko primjera nezavisnih sintagmi
u heterometri¢im pjesmama kao i pjesmama koje imaju viSe ili manje od
deset slogova 1 zauzimaju razli¢ite funkcije unutar stihovnog ustrojstva.

Primjerice, u osmercima nezavisna sintagma ima sluzbu daljeg objekta:

blago suncu i mesecu (1070. pjesma, Foca), zakleh se nebom i zemljom
(27 — 7, Cajnice),

u osmercima — sluzbu subjekta:

° Kategorijalno preobrazeni, pridjevi malo i veliko imaju svojstva imenice.
10 Povratna zamjenica se strukturno nije uklju¢ena u nezavisnu sintagmu buduci da se
eksplicira u prvom polustihu, dok se nezavisna sintagma navodi u drugom polustihu.

rasla tunja i turundza (183 — 1, TeSenja),
u jedanaestercima — sluzbu blizeg objekta:

donesite mi divit i kalema" (765 — 5, Capljina); a dvije nose kite i gajtane
(803 — 6, Fojnica),

u trinaestercima — sluzbu subjekta:

ocuse se svi seljani i mahaljani (1126 — 35, Ljubuski).

ZAKLJUCNA RAZMATRANJA

Najfrekventnije sintagme u Kubinoj zbirci lirskih i lirsko-epskih pjesama
jesu kongruentne supstantivne sintagme sastavljene od imenice kao uprav-
nog Clana i pridjeva ili zamjenice (adjektivne sintakseme) kao zavisnog
¢lana. Cesée negoli u drugima javljaju se u izometri¢nim osmerackim i de-
seteraCkim pjesmama zauzimajuci obicnije drugi dio stiha odnosno drugi
polustih. Razloge visoke ucestalosti kongruentnih supstantivnih sintagmi
u Pjesmama valja nalaziti u tome Sto usmeni pjevaci — opisujuci bica, raz-
licite predmete i dr., odnosno ono §ta oznacava imenica — upotrebljavaju
bilo pridjeve kako bi dali dodatne obavijesti o bi¢ima i1 predmetima, o ne-
koj njihovoj kvaliteti, osobini ili svojstvu, bilo (pridjevske) zamjenice kako
bi ukazali na to kome pripada ono §to je oznaceno imenicom ili odredili
ono §to je oznaceno imenicom po nekoj osobini, koli¢ini i dr. Razmatrajuci
sintaksi¢ku funkciju koju vrSe kao ¢lanovi kongruentnih supstantivnih sin-
tagmi u osmerackim i deseterackim pjesmama, proizlazi da imenica ima
razli¢ite funkcije, a pridjev 1 pridjevska zamjenica samo jednu — atributsku.
Uloga je imenice kao upravnog ¢lana kongruentne supstantivne sintagme
trostruka: objekatska (tacnije, blizeg objekta), subjekatska i adverbijalna.

U Kubinoj zbirci pjesama zabiljeZeno je nekoliko nekongruentnih supstan-
tivnih sintagmi koje se odlikuju, prije svega, na¢inom na koji su sastav-
ljene. Posrijedi su sintagme sacinjene od triju ¢lanova, od kojih su dva
imenice, a jedan prijedlog: prvi, upravni ¢lan je dvoslozna imenica muskog
ili srednjeg roda u dativu koja, funkcionalno preobrazena, vrsi sluzbu ad-
verbijalne odredbe u stihovnom ustrojstvu (uglavnom mjesta); drugi ¢lan

'I'U obliku besprijedloznog objekta upotrijebljen je genitivni (tzv. partitivni genitiv)
umjesto ¢escée koristenog akuzativnog oblika zato §to je glagolskom radnjom (donijeti)
zahvacen samo jedan dio onoga §to oznacava imenica (kalem).

je prijedlog na; treci ¢lan, koji zajedno sa prijedlogom na stoji kao zavisni
¢lan, €ini trosloZna imenica u akuzativu ako je rije¢ o imenici Zenskog
roda ili troslozna imenica u lokativu ukoliko je u pitanju imenica muskog
roda koja, oznacavajuci cilj kretanja ili mjesto radnje, ima ulogu nekongru-
entnog atributa. Takvih sintagmi nema mnogo u Pjesmama, svega desetak,
a izdvojene su zbog njihove specificne gramaticke strukture.

Jedan tip vezanih sintagmi ima posebno mjesto kako u bosanskohercego-
vackom tako 1 u juznoslavenskom usmenom stvaralastvu opcenito. Posri-
jedi su vezane sintagme u kojih je upravni ¢lan zna€enjski nepotpun glagol
ciniti (Cesto u perfektivnom obliku dobijenom dodavanjem prefiksa -u ili
nekog drugog prefiksa), a zavisni ¢lan neka od orijentalnih imenica. U Ku-
binoj zbirci pjesama ovaj tip vezanih sintagmi ne izdvaja se toliko po svo-
joj Cestini koliko ustvari zbog nacina na koji se formira i uloge u usmenom
stihovnom izrazu. Strukturni obrazac prema kojem se obrazuju vezane
sintagme sa glagolom ¢initi kao upravnim ¢lanom mogao bi se prikazati na
sljede¢i nacin: CetverosloZzni oblik glagola ciniti + dvoslozni oblik orijen-
talne imenice, pri ¢emu, vazno je napomenuti, u strukturu ove sintagme u
usmenim stihovnim formama nisu ukljuc¢eni pomo¢ni glagoli ako je ciniti
slozeni glagolski oblik, bez obzira na to da li je pomo¢ni glagol naveden
u stihu ili je izostavljen. Glagol ciniti kao upravni ¢lan i imenica orijental-
nog porijekla kao zavisni ¢lan zauzimaju jednu poziciju unutar stihovnog
ustrojstva, tj. vrSe istu, funkciju dekomponiranog predikata.

Medu visokofrekventne sintagme u Kubinoj zbirci pjesama spadaju obje-
katske sintagme sastavljene od prijelaznoga glagola kao upravnog ¢lana
u funkciji predikata i imenice u akuzativu kao zavisnog ¢lan koja ima
funkciju besprijedloznog objekta. Budu¢i da se u Kubinoj zbirci pojavlju-
ju brojni glagoli koji zahtijevaju dopunu u obliku besprijedloZznog objek-
ta — pri ¢emu, za razliku od sintagmi u kojima je upravni glagol ciniti
koji takoder zahtijeva dopunu u obliku besprijedloznog objekta, i glagol
1 imenica u akuzativu zadrzavaju svoja samostalna leksicko-semanticke
svojstva — vedi je 1 broj primjera ovih sintagmi zabiljeZenih u Pjesmama.
U izometri¢nim osmercima i desetercima ova sintagma uobi¢ajenije popu-
njava mjesto drugog polustiha.

U Pjesmama se Cesto koriste tzv. nezavisne sintagme. Razmatrajuéi gra-
matic¢ko-leksicka svojstva nezavisnih sintagmi, proizlazi da clanovi tih

sintagmi stoje u tijesnoj morfolosko-semantickoj vezi, tj. posrijedi su obli¢-
ki 1 znacenjski srodne rijeci. Pozicija nezavisnih sintagmi unutar stihovnog
ustrojstva umnogome je odredena ritmicko-metrickim razlozima: nezavi-
sne sintagme u Kubinoj zbirci pjesama zastupljene su uglavnom u izome-
triénim deseterackim pjesmama i desetercima u heterometricnim pjesma-
ma popunjavajuci drugi polustih kreiran ¢es¢e obrascem 2 — 1 — 3, a rjede
obrascem 3 — 1 — 2, pri ¢emu je prvi ¢lan nezavisne sintagme dvoslozna
ili trosloZna rije¢, drugi ¢lan je jedan od jednosloznih sastavnih veznika
(uglavnom i, sporadi¢no ni), dok mjesto tre¢eg ¢lana, oblicki 1 znacenjski
srodnog prvome, zauzima dvosloZna (ako je prvi ¢lan trosloZan) ili trosloz-
na rije¢ (ukoliko prvi ¢lan ima dva sloga). Kao ¢lanovi nezavisnih sintagmi
u Pjesmama, izuzimajuc¢i veznik, javljaju se pretezito imenice, a i u znatno
manjoj mjeri druge vrste rijeci (veoma rijetko se kao ¢lanovi nezavisnih
sintagmi javljaju glagoli ili pridjevi). U Kubinoj zbirci pjesama nezavisne
sintagme pretezno imaju ulogu bliZzeg (izravnog) objekta i subjekta.

CHARACTERISTIC SYNTAGMS
IN CUBA’S COLLECTION OF POEMS FROM 1893

Summary

In this paper the characteristic syntagms in Songs and undersongs from Bosnia and
Herzegovina are considered. This collection of lyric poems, ballads and romances was
made in 1893 as the result of the four-month fieldwork of Czech melographer Ludvik
Cuba on the collection of oral lyrical and lyric-epic songs in the Bosnian-Herzegovinian
area. The aim of this paper is to determine and illustrate those syntagms that are distin-
guished by a high frequency in Cuba’s collection of songs, and because their appearance
is conditioned by the oral explanations that are reflected above all in correlation with
metric-rhythmic patterns. Therefore, in this work, as characteristic syntagms, congruent
substantive syntagms, non-congruent substantive syntagms, bound syntagms in which
the governing member is a meaning incomplete verb, syntagms with a closer object and
independent syntagms are extracted.

Key words: syntagms, rhythmic-metric patterns, Ludvik Cuba, Songs and undersongs
from Bosnia and Herzegovina

